
Abstract

Al-Biruni (975-1053 CE) was a mathematician, an avid advocate of
empiricism in his enquiries to sciences. In this paper the writer attempts
to uncover al-Biruni's perception about universe, the essence of scientific
explanation, the epistemological status of scientific theories, the status of
observable and non-observable objects. His ideas are studied from the
perspective of the philosophy of pemalsuanisme , a term coined by our
local scientists to connote the idea of falsification in theory formation.
Since the domain of science is focused on the problem solving on the
observable things, processes that enhance to reach the reality (where theory
is constructed) are made up of various stages such as postulate, axiom and
the like. Because each stage is not conclusive in nature, thus al-Biruni
opined that even a theory is also subject to relativism (to mean that there
are elements of falsification) or in the word of this writer, pemalsuanisme.

1. PENGENALAN

Kebanyakan kajian yang dilakukan tentang pemikiran al-Biruni hanyalah
tentang perkara-perkara umum tanpa menyelidiki pandangan beliau
tentang tema-tema asas yang relevan kepada falsafah sains semasa,
khususnya perkara-perkara yang menyentuh perbezaan pegangan di
antara golongan realis dengan instrumentalis.! Kajian tentang aspek-aspek
ini akan meningkatkan lagi kefahaman kita mengenai konsep sains yang
lebih pluralistik, yang lebih sehaluan dengan tabii sejarah dan falsafah
sains yang sememangnya kompleks.

Al-Biruni adalah seorang ahli sains dan juga ahli falsafah, walaupun bidang
sains itu lebih ketara dalam kerjayanya.? Telah dilaporkan bahawa beliau
mula menjalankan kegiatan astronomi ketika umurnya baru 18 tahun.?
Penting di sini untuk kita menganalisis dengan lebih mendalam konsep
beliau tentang alam ini, iaitu lanjutan daripada pandangan awal yang

diketengahkan oleh Prof. Nasr.* Di samping itu, kita perlu mendapatkan
ungkapan-ungkapan kefalsafahan daripada buku-buku al-Biruni yang
pelbagai itu kerana tidak ada satu pun buku beliau yang mengkhusus
tentang falsafah. Kebanyakannya adalah buku-buku tentang astronomi,
sejarah, geografi, astrologi, geologi dan logam.®

Selain daripada isi kandungan bukubeliau yang berjudul Kitab al-Tafhim
dan Kitab fi ifrad al-Magal fi amr al-Zilal, kita boleh mendapatkan ungkapan-
ungkapan daripada buku belia, Kitab al-famahir fi Marifah al-Jawahir yang
mengandungi 15 farwihah yang menyatakan pandangan beliau tentang
manusia dan alam ind. Kitab al-famahir lebih daripada buku tentang mutiara
dan intan permata. Berikut adalah hasil penyelidikan tentang pandangan
beliau mengenai alam ini, konsep beliau tentang status teori sains dan
pendapat beliau mengenai tabii penerangan saintifik.

II. ALAM SEMESTA

Menurut al-Biruni, alam semesta diciptakan daripada ‘tiada’ kepada ‘ada’
(creatio ex-nihilo}. Alam semesta tidak abadi dan tidak wijud sejak azali.
Jika ianya abadi, maka menurut al-Biruni ianya tidak baharu dan sifat ini
bertentangan dengan kualiti ‘baharu’ yang semestinya ada pada sesuatu
yang diciptakan. Jika alam semesta ini telah sedia ada, maka ini
menunjukkan tidak adanya permulaan untuk kewujudan masa, sekaligus
memalsukan yang alam semesta ini adalah diciptakan, dan
mengurangkan keEsaan Tuhan serta kekuasaanNya.®

Al-Biruni merujuk kepada ayat al-Qur’an (3:191) di dalam Tahdid Nihayat
al-Amakin apabila menyatakan pandangan belian mengenai hubungan di
antara manusia dengan alam semesta. Ayat al-Qur’an itu bermaksud:

‘Dan fikirkanlah tentang kehebatan cipataanNya di langit
dan di bumi. Tuhanku, tidaklah Engkau menjadikan
semua ini dengan sia-sia’

Beliau seterusnya menegaskan bahawa ayat ini merupakan saripati kepada
penerangan saya itu (hubungan antara manusia dengan alam)’.” Dengan
kata lain, ayat ini sangat penting bagi beliau dalam kehidupannya sebagai
seorang cendekiawan. Oleh itu, sewajarnyalah ayat ini didalami dengan
lebih lanjut menurut pengertian yang diberikan oleh al-Biruni.

Ayat al-Qur'an tadi merujuk kepada hubungan istimewa di antara alam
semesta dengan manusia di samping hubungan yang ada di antara agama

dengan sains. Al-Biruni berpendapat bahawa manusia adalah khalifah
Allah di bumi ini dan manusia lebih baik daripada binatang kerana
manusia mempunyai ‘agl.® Ringkasnya, manusia mempunyai potensi
untuk merenung dan memikirkan dengan mendalam dengan
menggunakan ‘aglnya itu.

Keupayaan manusia menggunakan agl merekalah yang membolehkan
mereka menduduki tempat yang strategik di alam ini, menjadi penjaga
alam semesta kerana manusia dari satu segi adalah ‘a theomorphic image of
God' (al-insan al-kamil). Bahkan al-Biruni berpendapat falsafah boleh
didefinisikan sebagai *usaha yang berterusan untuk merealisasikan nama-
nama Tuhan’? Al-insan al-kamil adalah pencerminan nama-nama Tuhan
yang relatif,’® tingkat kewujudan manusiawi yang tertinggi setelah
jatuhnya manusia daripada kedudukan tinggi di syurga sebelum ini (al-
insan al-qadim).

Apabila al-Biruni memulakan penyelidikannya dalam Tahdid dengan
mengungkapkan ayat al-Qur’an di atas, ungkapan itu menunjukkan betapa
pentingnya aktiviti ‘memikirkan dan merenungkan’ kepada beliau. Jika
dilihat daripada perspektif Islam, aktiviti renungan menghubungkan ‘yang
tahu’ kepada tingkat-tingkat dan bentuk-bentuk kewujudan yang lain."
Menerusi renunganlah seorang Islam itu mengingatkan dirinya tentang
asal-usulnya dan apabila orang yang sedar itu sampai ke makam ihsan,
beliau akan bertingkah laku kerana Tuhan semata, iaitu bertingkah laku
untuk Tuhan tanpa kepura-puraan kerana walaupun beliau tidak berupaya
melihat Tuhan dengan mata kasar, pastinya beliau menyedari yang Tuhan
sedang melihatnya. Beliau senantiasa sedar tentang kewujudan Tuhan
yang mendasari semua kewujudan lain di segenap tempat dan masa.
Beliau menyakini yang kewujudan setiap tingkah lakunya dan segala
peristiwa lainnya, pada analisis terakhir, adalah akibat daripada
kewujudan Tuhan (Al-Anfal: 17).2

Aktiviti renungan mengikut al-Biruni pula mempunyai hubungan organik
dengan amalan (‘amal). Amalan semestinya didahului oleh renungan,
kesedaran melakukan sesuatu, kerana hanya renungan yang
membenarkan ataupun yang berlandaskan kepada kesedaran berterusan
adanya Tuhan yang akan mencetuskan ma‘rifah, iaitu pengetahuan asas
yang menjadi punca kepada segala tingkah laku yang salih. Daripada
perspektif ini, sudah pasti adanya hubungan yang organik di antara
pengetahuan dengan tingkah laku, Al-Biruni menegaskan:

‘Amalan kita bersandarkan kepada niat. Tuhan tidak akan
membiarkan amalan yang berlandaskan niat yang baik
menjadi sia-sia. Tuhan mengetahui segala yang berlaku
dalam hati kita dan akan membalasnya dengan
saksama.’?®

Memikirkan alam ini membawa erti merenungkan kehalusan alam semnesta
ini dan menyelongkari makna batinnya. Alam semesta menjadi objek yang
difikirkan, sehingga ianya menjadi saksi {shahadah) kepada kewujudan
Tuhan yang Esa (Divine Presence). Apabila al-Biruni merujuk kepada ayat
al-Qur’an mengenai ‘merenungkan alam semesta’, ‘alam semesta yang
direnungkan’ itu menjadi sesuatu yang objektif, yang boleh dikaji untuk
mendapatkan pengetahuan yang boleh membantu manusia berinteraksi
dengannya dan juga membolehkan manusia meningkatkan tahap
kesempurnaan mereka. ‘Agllah yang menjadi nous, penisbah (ratio), dan
intellectus. Menerusi agl jugalah manusia boleh meletakkan dirinya di
jalan yang lurus (sirat al-mustagim)."” Pengetahuan yang berdasarkan
kepada pemahaman ini akan menghasilkan pengetahuan menyeluruh
yang “menyatukan unsur-unsur asal usul manusia dengan unsur-unsur
asas kejadian alam semesta”.’®

Satu aspek penting dalam pandangan al-Biruni mengenai alam semesta
adalah aspek transenden. Tersirat dalam pemahaman beliau yang alam
ini berdasarkan kepada ciptaan Tuhan adalah adanya hubungan erat yang
berterusan di antara fenomena dengan sebab metafiziknya. Tuhan
menciptakan alam ini menerusi kalimah kun fayakun (al-Bagarah, 17;163).
Alam semesta ini dan segala fenomenannya adalah semata-mata tidak
lain daripada ciptaan awalan Tuhan yang ‘verbal’ sifatnya. Tuhan
mencipta tanpa henti dan proses ini tidak seperti yang diketengahkan
oleh Rene Descartes {1596-1650) iaitu Tuhan tidak perlu lagi mencipta
selepas berlakunya proses awal ciptaan. Konsep transenden ini jelas sekali
ada dalam al-Qur’an. Terdapat sekurang-kurangnya 99 nama-nama Tuhan
yang dinyatakan dalam al-Qur’an untuk menunjukkan keEsaanNya
terhadap setiap kejadian yang terfikir oleh manusia.

Sungguhpun demikian, transendennnya penciptaan Tuhan tidak
bermakna yang tidak adanya kejadian yang seolah-olah tetap; tidak
berubah. Ada sifat-sifat umum di peringkat terresterial tidak berubah.
Bulan masih mengambang di waktu malam dan fisiologi manusia hari ini
masih seperti dahulu. Perubahan kualitatif kejadian yang berulang-ulang
memberikan gambaran seolah-olah adanya keabadian pada fenomena
alam semesta. Begitu juga adanya masalah keilmuan yang sering berulang,

misalnya mengenai hubungan di antara Satu dengan Banyak, hubungan
di antara jasad dengan minda dalam sejarah dan falsafah sains, senantiasa
diselidiki baik pada zaman Aristotle sehinggalah kepada zaman al-Biruni.
Menurut al-Biruni, apabila manusia memikirkan dan merenungkan sifat-
sifat alam yang seolah-olah abadi ini, manusia boleh menjangkakan dan
menerangkan. Ada hukum-hukum alam yang sejagat sifainya yang
membolehkan manusia lebih memahami alam semesta. Beliau
menegaskan:

Jelas sekali bahawa manusia sering mahu mendapatkan
ilmu pengetahuan tentang perkara-perkara yang mereka
tidak tahu, seterusnya memikirkan tentang masa depan
mereka sehingga membolehkan mereka mengambil
langkah-langkah untuk menyelamatkan diri mereka
daripada kejadian-kejadian yang tidak diingini."

Hubungan yang organik di antara alam semesta yang diciptakan ini
dengan Tuhan yang menciptakannya menunjukkan adanya unsur keramat
pada alam semesta. Keramat di sini tidaklah bermakna perlu disembah,
tetapi perlu dikaji dan direnungi sehingga singgahnya di hati pemikir dan
perenung itu kehebatan Tuhan yang semestinya lebih hebat daripada
ciptaanNya itu. Lantaran itu ‘renungan’ perlulah berpandukan kepada
agama Islam, yang akhirnya seseorang itu boleh sedar dan mengenali
Tuhannya sedetik beliau berfikir mengenai alam semesta. Ii menunjukkan
adanya kegunaan esoferik pada agama dalam proses memikirkan ataupun
merenungi alam buana. Orang Islam yang paling tinggi darjatnya adalah
yang paling bertaqwa. Setiap tingkah lakunya, seharusnya, dapat
meninggikan lagi ketakwaannya. Menurut al-Biruni, begitulah juga
keadaannya bagi para pemikir alam ini, Sudah semestinya alam ini dikaji
bukan sahaja kerana desakan ekonomi semata ataupun faktor-faktor lain
yang tidak ada kaitannya dengan keEsaan Tuhan. Oleh itu tidaklah
memeranjatkan apabila al-Biruni menulis dalam buku beliau, Kitab Tahdid
Nihayat al-Amakin bahawa:

Jika kita merenung sekeliling kita, kita akan dapati
- bahawa kebanyakan usaha manusia adalah untuk
mengukuhkan status ekonominya dan atas pertimbangan
ini mereka sanggup menghadapi segala macam ranjau
dan dugaan sedangkan mereka hanya perlu makan sekali
ataupun dua kali sehari untuk hidup di dunia ini. Tetapi
mereka seolah-olah jahil pula tentang perkara-perkara
yang perlu dilakukan lima kali setiap hari (sembahyang

fardhu) , dengan meyakinkan diri sendiri yang tidak perlu
melakukannya walaupun mereka berpeluang dan
berkuasa melakukannya'®

Al-Biruni berpendapat bahawa merenungi alam semesta bermakna
memikirkan tentang kedudukan masing-masing di Hari Akhirat; oleh itu
apabila kita memikirkan tentang benda yang boleh dilihat, kita hendaklah
juga senantiasa sedar tentang perkara-perkara yang tidak boleh dilihat,
yang berkaitan langsung dengan perkara-perkara yang boleh dilihat itu.

Al-Biruni juga mempercayai adanya aspek yang eksoterik apabila
merenungi alam ini. Beliau menyatakan lagi dalam Kitab Tahdid Nihayat
al-Amakin:

Orang-orang Yahudi juga memerlukan arah untuk
bersembahyang, sebab itulah mereka mengadap kepada
Jurusalem yang mereka ketahui garis bujur dan garis
lintangnya....orang-orang Kristian perlu mengadap ke
Timur sebagaimana yang dilakukan oleh ketua-ketua
agama mereka, iaitu mereka perlu mengadap ke syurga
apabila bersembahyang...."”

Melakukan solat adalah salah satu rukun Islam dan orang-orang Islam
perlu mengadap Qiblat apabila bersembahyang. Masalah mengenalpasti
kedudukan giblat adalah masalah yang perlu diselesaikan oleh semua
umat Islam, Ini adalah satu contoh aspek eksoterik yang ada pada masalah-
masalah sains yang cuba diselesaikan oleh al-Biruni.

Begitu juga keperluan memastikan waktu untuk bersolat. Al-Biruni
menulis satu bab khusus tentang perkara ini dalam buku beliau, Ifrad al-
Magal. Ringkasnya, menurut Al-Biruni, alam semesta ini difikir, direnungi
dan dikaji bukanlah sekadar untuk mengkajinya sahaja sebagaimana yang
dianjurkan oleh Aristotle, tetapi ada tujuan yang lebih tinggi iaitu sebagai
saranan keagamaan sepertilah mengenal pasti arah Qiblat tadi.?”

Segala renungan dan fikiran yang dipusatkan kepada alam ini adalah
untuk mencari kebenaran-kebenaran yang kemudiannya akan membawa
pencarinya kepada yang Maha Benar. Aspek kebenaran sangat penting
dalam pemikiran Al-Biruni sehingga beliau menyatakan:

Saya tidak keberatan menerima kebenaran, daripada
mana sekalipun dan di mana-mana sahaja yang saya boleh

ternui.?

